
Conversas de polavila 

CPI de Cervantes 

 

 

Introdución 

    O CPI de Cervantes é un centro pequeniño situado na comarca dos Ancares.  

    Acoden diariamente 28 alumnos de 3 a 16 anos dende as numerosas aldeas que 

conforman o Concello e dende a capitalidade do mesmo, San Román.  

    Como é común nos Concellos da Montaña, hai unha gran dispersión e as distancias 

multiplícanse debido ás angostas estradas que unen os pequenos núcleos de poboación e 

que acollen a un cada vez menor número de persoas que basean o seu sustento no sector 

primario. O illamento é unha das causas polas que aínda podemos atopar nesta zona 

características propias no carácter das súas xentes, no xeito de celebrar, de tocar, de 

cantar ou de bailar, expresións nas que atopamos influencias leonesas, galegas e 

asturianas, pola súa cercanía a estes territorios.  

    A transmisión oral entre as distintas xeracións foi e é fundamental para conservar esta 

idiosincrasia, transmisión que se produce de xeito natural nas polavilas (xuntanzas da 

veciñanza na que se divertían tocando, cantando e bailando). 

 

 

O proxecto 

    O proxecto xurde na radio do CPI de Cervantes, Radio Castaña, no curso 23/24 como 

un proxecto interdisciplinar entre as materias de lingua e música aproveitando o interese 

do alumnado pola música tradicional e a colaboración do centro na Festa da Pandeira 

que se celebra no mes de agosto no lugar de Piornedo.  

    Neste proxecto trátase de mostrar distintos pés da tradición musical (música, canto e 

baile) da zona, que aínda que independentes, indivisibles e converxentes na celebración 

das polavilas. Os protagonistas ensínannos como a curiosidade, a iniciativa e en 

ocasións a necesidade son algúns dos detonantes máis importantes na aprendizaxe e 

como as condicións ambientais definen as características culturais dun pobo e forxan un 

determinado tipo de relacións entre as persoas.  

    A partir da conversa preténdense divulgar aspectos e características singulares das 

músicas na zona de Piornedo, tendo moi presente a perspectiva antropolóxica. 

 

    As fotografías foron feitas en Piornedo. Nelas móstranse diferentes momentos da 

entrevista con Inés (tocadora de pandeira) e doutros elementos como as pallozas e o seu 

teitado. Como comentei antes, a música é un reflexo das condicións e circunstancias 



vitais das persoas e adoita ter un vínculo moi estreito coas tarefas cotiás: a sembra, a 

malla… 

 

Metodoloxía 

    A partir de entrevistas na radio do colexio comezamos a coñecer a tradición musical 

da zona. Tamén axudan no noso coñecemento grupos de música tradicional coma Os 

Xardois ou Os Gaioleiros, ambos grupos da zona de Cervantes, e persoas coma Felisa 

Segade, Xisco Feijo, Luís Prego, Branca Villares e moitos outros que fixeron recolleitas 

e documentaron pezas, instrumentos e xeitos de bailar e tocar da zona. 

A través deste proceso de documentación coñecemos a José Uría (bailador), Inés 

Rodríguez (tocadora) e Agustín (cantador de tonada asturiana). 

A finais do curso 23/24 visitamos Piornedo para facer un roteiro e puxémonos en 

contacto con Uría e Agustín. Cal foi a nosa sorte que aceptaron encantados a invitación. 

Preparamos as conversas e chegado o día Maria e Joel encargáronse de que a cámara 

funcionase e de colocar os micrófonos. 

Foi durante o curso 24/25 cando nos puxemos en contacto con Inés para que nos 

explicase de primeira man o que era para ela a pandeira. Aínda que tivemos que adiar a 

conversa por un ou outro motivo finalmente conseguímolo e aínda nos deu tempo para 

ver como teitaban as pallozas.  

A partir dista conversa tamén fixemos un podcast para a nosa radio. 

 

 

Recursos 

Recursos materiais: 

Medios de trasporte, cámara de vídeo Canon 250D, micrófonos Rode Wireless, 

Sennheiser MKE 600, editor de vídeo (DaVinci Resolve), editor de audio (Reaper) 

 

Recursos persoais: 

Inés, Uría, Agustín, Xabier, Lola e todas as persoas que nos guiaron. 

Observacións e valoracións 

A transmisión oral foi e é fundamental para a conservación do patrimonio inmaterial.  

A información é tanta que nos resultou complexo condensar a información nun vídeo 

tan curto. 

 


